
A.L. 28 ta’ l-2009

ATT DWAR IS-SERVIZZI POSTALI
(KAP. 254)

Regolamenti ta’ l-2009 li jemendaw ir-Regolamenti dwar 
Servizzi Postali (Ġenerali) 

BIS-SAĦĦA tas-setgħat mogħtija skond l-artikoli 7, 31, 32, 57 
u 81 tal-Att dwar is-Servizzi Postali, il-Ministru għall-Infrastruttura, 
Trasport u l-Komunikazzjoni, wara konsultazzjoni ma’ l-Awtorità 
ta’ Malta dwar il-Komunikazzjoni, għamel dawn ir-regolamenti li 
ġejjin:

1.  (1)  It-titolu ta’ dawn ir-regolamenti hu  r-Regolamenti ta’ 
l-2009 li jemedaw ir-Regolamenti dwar Servizzi Postali (Ġenerali), 
u dawn għandhom jinqraw u jiftiehmu ħaġa waħda mar-Regolamenti 
tal-2005 dwar Servizzi Postali (Ġenerali), hawn iżjed ’il quddiem 
imsejħa “ir-regolamenti prinċipali”.

(2)  Dawn ir-regolamenti għandhom jitqiesu li daħlu fis-
seħħ fl-1 ta’ Jannar,  2009.

2.  Ir-regolament 2(2) tar-regolamenti prinċipali għandu jiġi 
emendat kif ġej: 

(a)  wara t-tifsira ta’ “ħiereġ minn Malta” għandha tidħol 
it-tifsira l-ġdida li ġejja: 

“ “identifikatur postali” tfisser kull bolla, marka 
postali jew impressjoni li hi unika għal kull operatur 
postali u li tkun tissodisfa dan li ġej: 

(a)  li tkun imwaħħla, impressa jew stampata 
fuq oġġetti postali; 

(b)  li tkun esklusivament tiddentifika lill-
operatur postali; u 

(c)  li tkun tindika b’mod ċar lill-membri tal-

Titolu.

A.L. 328 tal-2005.

Jemenda regolament 
2 tar-regolamenti 
prinċipali. 

pubbliku li dawk l-oġġetti postali ġew, jew kienu 
intiżi li jiġu, aċċettati minn dak l-operatur postali 
bl-iskop li jinġarru bil-posta;” u

 
(b)  wara t-tifsira ta’  “magna ta’ affrankament” 

għandha tidħol din it-tifsira l-ġdida li ġejja: 

“ “marka postali” tfisser kull marka jew impressa 
applikata minn operatur postali fuq oġġett postali għal 
kull skop postali;”. 

3.  Fir-regolament 43(1)(b) tar-regolamenti prinċipali, min-
flok il-kliem “tkun konfliġġenti mal-Att jew mal-kondizzjonijiet tal-
liċenzja jew ta’ l-awtorizzjoni” għandhom jiġu jidħlu l-kliem “tkun 
konfliġġenti ma’ l-Att jew mal-kondizzjonijiet tal-liċenzja jew ta’ 
l-awtorizzjoni, jew ma kull deċiżjoni jew direttiva maħruġa mill-
Awtorità.”.

4.  Fil-proviso wara r-regolament 53(2) tar-regolamenti 
prinċipali, minflok il-kliem “hawn qabel imsemmi.” għandhom 
jidħlu l-kliem “hawn qabel imsemmi:” u minnufih wara dan għandu 
jiżdied dan il-proviso ġdid li ġej: 

“Iżda wkoll id-dispożizzjonijiet ta’ dan ir-regolament 
m’għandhomx japplikaw għal dawk il-każijiet li jistgħu jiġu 
stabbiliti fil-liġi jew mill-Awtorita’ skond ma l-provditur tas-
servizzi universali jista’ jkun meħtieġ li jagħmel il-konsenja 
ta’ oġġetti postali bla ħlas jew bi ħlas ta’ pustaġġ ridott lil xi 
indirizzat imsemmi.”.

5.  Minnufih wara r-regolament 62 tar-regolamenti prinċipali 
għandha tiżdied din it-taqsima ġdida li ġejja: 

“Taqsima VII

Identifikatur Postali

62A.  (1)  Operatur postali għandu, kemm jista’ 
jkun raġonevolment malajr, hekk kif jaċċetta oġġett 
postali għal konsenja u qabel ma jikkonsenja l-oġġett 
postali, iwaħħal, jimpressa jew jistampa fuq l-oġġett 
postali l-identifikatur postali tiegħu: 

Iżda dan ir-rekwiżit ma japplikax jekk l-identifikatur 
postali ta’ l-operatur postali li hu responsabbli għall-

Jemenda regolament 
43 tar-regolamenti 
prinċipali.

Jemenda regolament 
53 tar-regolamenti 
prinċipali.

Żieda ta’ Taqsima VII 
ġdida
mar-regolamenti 
prinċipali.

Obbligazzjoni 
li twaħħal eċċ 
l-identifikatur 
postali fuq 
oġġett postali.

konsenja ikun diġa’ mwaħħal, impress jew stampat fuq 
l-oġġett postali.  

(2)  Operatur postali li jipprovdi servizzi postali li 
jaqgħu taħt l-iskop tas-servizzi universali, għandu jiżgura 
li l-oġġett postali li jġorr ikun immarkat b’marka postali 
li tindika d-data ta’ meta dan ikun ġie konsenjat għand 
l-imsemmi operatur postali.”.

6.  It-Taqsimiet VII u VIII tar-regolamenti prinċipali 
għandhom jiġu enumerati mill-ġdid bħala Taqsimiet VIII u IX 
rispettivament. 

7.  Il-paragrafu (c) ta’ l-Iskeda li tinsab mar-regolamenti 
prinċipali għandha tiġi emendata kif ġej: 

(a)  minflok il-kliem “€930” għandhom jidħlu l-kliem 
“€150”; u 

(b)  minnufih wara l-paragrafu (ċ) tiegħu għandu jiżdied 
dan il-proviso ġdid li ġej: 

 “Iżda operatur li juri għas-sodisfazzjoni ta’ 
l-Awtorità li d-dħul gross annwali tiegħu ma jaqbiżx 
€24,300, għandu jkun eżenti mill-ħlas ta’ dirittijiet bħal 
dawn.”.

Enumerazzjoni mill-
ġdid tat-Taqsimiet
VII u VIII tar-
regolamenti prinċipali.

Jemenda l-Iskeda 
li tinsab mar-
regolamenti prinċipali.




